
GOUVÈNÈ CUOMO ANONSE NOMINASYON POU KOMISYON RESANSMAN 
KONPLÈ ETA NEW YORK LA  

  
  
Jodi a, Gouvènè Andrew M. Cuomo te anonse nominasyon pou Komisyon Resansman 
Konplè Eta New York la (New York State Complete Count Commission) pou enfòme epi 
ede oryante efò eta ap fè yo nan kad Resansman 2020 k ap vini an. Nominasyon sa yo 
ap ajoute sou efò eta te deja fè sou direksyon Gouvènè a pou yo prepare pou 
Resansman an, ki gen ladan yon revizyon konplè done yo pou yo asire yo fè yon 
resansman konplè epi reyisi defye kesyon sitwayènte anti-imigre gouvènman federal la.  
  
“Pandan gouvènman federal la pa wont pou y ap eseye itilize resansman kòm yon zouti 
pou yo atake imigran yo epi deklare lagè sou eta demokratik yo, nan New York nou 
pran angajman anvè yon efò global, solid pou nou asire ke yon konte chak grenn 
Nouyòkè epi pou nou resevwa pati rezonab pa nou an lè sa konsène reprezantasyon ak 
finansman federal”, Gouvènè Cuomo te deklare. “Mwen fyè paske Komisyon sa ki 
otman kalifye a pral travay ak gwoup, gouvènman lokal toupatou atravè eta a ki 
tradisyonèlman sou-reprezante yo pou asire yo fè yon resansman konplè.”  
  
Gouvènè a te nonme Koprezidan ki annapre yo nan Komisyon an:  

• Rossana Rosado, Sekretè Deta Eta New York la  
• Jim Malatras, Prezidan Enstiti Gouvènman Rockefeller a (Rockefeller 

Institute of Government)  

  
Anplis de sa, Gouvènè Cuomo te nonme manm komisyon ki annapre yo:  

• Steve Bellone, Egzekitif Konte Suffolk la  
• Karim Camara, Direktè Egzektif ak Komisè Adjwen Biwo pou Devlòpman 

Kominotè Konfesyonèl la (Office of Faith-Based Community Development)  
• Bitta Mostofi, Komisè Biwo Zafè Imigran (Office of Immigrant Affairs) nan 

Lameri Vil New York la  
• Roberta Reardon, Komisè Depatman Travay Eta (State Department of 

Labor) New York la  
• Joseph Salvo, Direktè Demografik, Depatman Planifikasyon Vil New York 

la (New York City Planning Department)  
• Lovely Warren, Majistra Vil Rochester a  

  
Komisyon an pral analize sou-denonman ki te gen nan resansman ki te fèt avan yo epi 
rekòmande fason pou yon fè yon denonman konplè pou Resansman 2020 an. Onivo 
nasyonal, popilasyon ki difisil pou yo konte yo gen ladan timoun ki gen mwens pase 



 

 

senk an yo, moun ki viv nan milye iben dans yo ak moun ki nan lokalite riral trè rekile 
yo, imigran yo, moun lòt koulè yo ak moun ki pòv yo. Eta New York gen anpil moun ki 
tonbe nan kategori sa yo nan yon fason dispwopòsyonèl. Komisyon an pral òganize 
odyans ak evènman piblik pou yo kolekte opinyon piblik, tabli gwoup travay, epi devlope 
yon plan daksyon global pou eta, gouvènman lokal ak òganizasyon non-gouvènmantal 
yo asire ke yo ka konte yon kantite moun presi pou Resansman 2020 an.  

